
ЛАБІРЫНТ       

№10,красавік 2011 
 

      Студэнцкая гістарычная суполка “Аматары Беларускай Гісторыі імя В. Ю. Ластоўскага” 

 
 

Доўгі шлях да Беларусі…. 
29 красавіка Міколу Іванавічу споўнілася б 90 гадоў. Мог 

дажыць, але не дажыў, на вялікі жаль. Безумоўна, у яго былі 

яшчэ планы, і ѐн меўся дайсці да сваѐй Беларусі і прывесці да 

яе ўсіх нас. 

Думаецца, ягоны гісторыка-даследчыцкі і пісьменніцкі шлях 

палягаў бы наперад ад тае ―станцыі‖, дзе ѐн прыпыніў сваю 

асветна-месіянерскую дзейнасць... І тут няма ніякага 

перабольшання наконт месіянерства Ермаловіча, бо ѐн – і 

ѐсць сапраўдны апостал нашай гістарычнай праўды. Той 

самай праўды, якая для большасці беларусаў была схавана за 

сямю замкамі. Той праўды-крыўды, якая за апошнія два 

стагоддзі была шматкроць панявечана, абылгана і 

прыніжана. Даследаваўшы і апісаўшы гісторыю беларускай 

сярэдневечнай дзяржавы – Вялікага княства Літоўскага, ѐн 

вярнуў нам не толькі памяць, але і гонар і веру нашу. 

ле ці так гэта на самой справе? Мікола Іванавіч на падставе 

гістарычных сведчанняў (друкаваных першакрыніц) пераконвае, што ўсѐ адбывалася з 

дакладнасцю да наадварот, што якраз Наваградак, скарыстаўшы літоўскіх князѐў-

перабежчыкаў, заснаваў ВКЛ. І першым крокам да гэтага паслужыла менавіта заваѐва Літвы... 

Па-сутнасці, Мікола Ермаловіч, узнавіўшы праўду пра нашу старажытную дзяржаву Вялікае 

Княства Літоўскае, як бы праклаў шлях усім нам не толькі ў мінулае (каб ведалі), але і ў 

будучыню. Бо толькі стоячы на трывалым грунце самастойнасці і самапавагі — а гэта ж было ў 

нашых прашчураў — мы зможам самазахавацца як нацыя і дзяржава. Але для гэтага трэба 

ведаць і паважаць сваю спадчыну, не цурацца яе, а наадварот — ганарыцца ѐю і не аддаваць на 

ганьбу каму папала. Варта, каб галоўная кніга самага відушчага гісторыка Беларусі (якога 

зайздросныя і не вельмі далѐкія навукоўцы з вучонымі ступенямі і званнямі абзывалі ―простым 

вясковым настаўнікам‖) была ў кожнай беларускай сям’і, у кожнай хаце, у кожным доме. Каб яе 

чыталі і перадавалі па спадчыннасці як вялікую каштоўнасць! І можа, тады дарога да існай 

Беларусі станецца для нашчадкаў не такой доўгай і пакутнай, як для іх папярэднікаў. І не 

гуляцьме сярод нашых людзей невыпадкова прыдуманая (імі ж) показка: 

Радавод у нас адзін,  

Тыя ж і паводзіны. 

Толькі я люблю Радзіму,  

А ты любіш ―Родину‖... 

Двубой. Да гісторыі дуэляў у 
Беларусі. 
  

Гісторыя дуэляў сягае ў глыб стагоддзяў. 

Класічная дуэль, або двубой, мела сваіх 

папярэднікаў у выглядзе судовых паядынкаў 

(ардалій), рыцарскіх турніраў. У значным 

дыяпазоне вар'іраваліся адносіны да дуэляў: 

дазвол і шырокае выкарыстанне ў судовых 

працэсах, спробы рэгламентацыі, катэгарычная 

афіцыйная забарона пры маўклівым прызнанні 

і захаванні дуэльных традыцый у грамадскім 

жыцці. Этычна-праўны аспект дуэльнай тэмы 

заслугоўвае асобнай гаворкі, таксама як і 

дуэльныя кодэксы. Адзначу толькі, што дуэлі 

практыкаваліся нават у першыя гады існавання 

савецкай улады: сярод вайскоўцаў праводзіліся 

дыскусіі на гэтую тэму. Урэшце рэшт, 

практыка дуэляў чырвонаармейцамі была 

асуджана.  

 
Судовыя паядынкі (ардаліі, поле) з'яўляліся 

адным з судовых доказаў старажытнага права, 

варыянтам Боскага суда. Ачышчальная 

прысяга з цягам часу страціла сваѐ доказнае 

значэнне, тое ж самае адбылося з клятвамі 

сапрысяжнікаў. У такіх абставінах 

патрабавалася новая гарантыя справядлівасці 

сведчанняў цяжэбнікаў. Такой гарантыяй 

з'яўлялася асабістая сіла, падмацаваная Богам - 

абаронцам бязвінных. Цяжэбнікі ў прысутнасці 

прадстаўнікоў улады і царквы пасля 

клятвеннага звароту да Бога ўступалі ў бойку; 

пераможаны лічыўся асуджаным і нѐс 

адпаведнае пакаранне, паводле нормы «Бог 

дапамагае праваму». Неабходна адрозніваць 

юрыдычную прыроду судовага паядынка і 

дуэлі, якой абараняўся гонар. У першым 

выпадку мелася на ўвазе віна, сумніцельныя 

доказы якой даводзілася пакідаць 

усевідушчаму суду Боскаму, у другім няма 

гаворкі аб якім-небудзь сумненні, 

несвядомасці. Судовы паядынак ѐсць доказ, на 

падставе якога выносіцца рашэнне, двубой - 

само рашэнне.  

Пэўны час такая практыка апякалася 

аўтарытэтам царквы, але з цягам часу яна 

пачынае выступаць супраць гэтага, бо двубой 

супярэчыў хрысціянскім запаветам. У якасці 

кур'ѐзу можна адзначыць, што часам спакуса 

была настолькі моцнай, што нават вышэйшыя 

царкоўныя іерархі спрабавалі вырашаць 

спрэчкі з дапамогай дуэлі: у сярэдзіне ХVІ ст. 

папа Павел ІІІ выклікаў на двубой імператара 

Свяшчэннай Рымскай імперыі і караля 

Гішпаніі Карла І.  

На беларускіх землях першае ўпамінанне аб 

судовым паядынку адносіцца да 1229 г. і 

сустракаецца ў дагаворнай грамаце Смаленска 

з Рыгай: «Русину не звати Латинина на поле 

биться у Русской земли, а Латинину не звати 

Русина на поле биться у Ризе и на Готском 

березе. Аже Латинеский гость биеться межю 

собою у Русской земле любо мечом, а любо 

деревом, князю то ненадобе межю собою 

судити. Тако аже Русский гость биеться у Ризе 

или на Готском березе, Латине то не надобе, а 

промежю собою урядятся».  

Верагодней за ўсѐ, беларусы не злоўжывалі 

такімі паядынкамі, бо згадкі аб двубоях у 

пісьмовых крыніцах сустракаюцца рэдка.  

Даволі рана ў Беларусі зафіксаваны рыцарскія 

паядынкі. Гэта, на мой погляд, тлумачыцца 

заходнеэўрапейскім уплывам.  

На схіле ХІV ст. назіралася жорсткае 

супрацьстаянне паміж польскім каралѐм і 

вялікім князем літоўскім Ягайлам і 

гарадзенскім і троцкім князем Вітаўтам. Войскі 

апошняга, сярод якога былі крыжакі, імкнуліся 

захапіць Вільню. На абарону Вільні Ягайла 

накіраваў польскіх рыцараў на чале з 

Клеменсам з Маскажава. Крыжакі выказалі 

абурэнне сваім польскім калегам з нагоды таго, 

што яны дапамагаюць паганцам. У адказ 

пачулі: дапамагаем неафітам, якія прынялі 

хрысціянства. Гэтую «тэалагічную» спрэчку 

вырашылі скончыць паядынкам, для ўдзелу ў 

якім бакі вылучылі па чатыры рыцары; месцам 

турніра была абрана чэшская Прага. У ход 

падзей умяшаўся імператар Свяшчэннай 

Рымскай імперыі (1378-1400) і чэшскі кароль 

(1378-1419) Вацлаў, які выступіў пасрэднікам і 

здолеў памірыць бакі.  

Крыніцы данеслі да нас яшчэ адно сведчанне, 

якое мае непасрэднае дачыненне да цікавячага 

нас пытання і звязана з барацьбой за Вільню ў 

1390 г.  

Адным з кіраўнікоў абароны Вільні быў брат 

Ягайлы пінскі князь Нарымунт: «... мужне 

обеих замков з литвою, поляками и русью 

боронил, переходячи от едного до другого на 

ратунок, был вызванный на поединок от 

едного неподлего рицера немецкого на руку 

сам, а сам, а гды обадва в поле выехали, 

поткалися копиями мужне, там Наримунт с 

коня збитым зостал копием и поиманый. 

Потым приведен есть до Витолда, которого без 

милосердия Витолт казал за ноги на дереве 

вязовом повесити на луце мижи делы и 

стрелами его окрутне сам Витолт устрелял, над 

пристойность против брату стриечному и 

рицерови доброму».  

Можна толькі дадаць, што, нягледзячы на 

жорсткую рэгламентацыю дуэльнай справы, 

трывала сустракаюцца выпадкі парушэнняў 

пісаных і няпісаных правілаў рыцарскага 

кодэкса гонару.  

Паядынкі такога роду былі ў свой час доволі 

распаўсюджанымі. Сутнасць іх у тым, што 

справа вырашалася не татальнай бойкай 

варагуючых бакоў, а адзінаборствам 

правадыроў ці вылучаных ваяроў. У «Аповесці 

мінулых гадоў» неаднойчы ўзгадваюцца такія 

выпадкі. У 992 г. печанежскі князь зрабіў 

свайму кіеўскаму праціўніку наступную 

прапанову: «Пусці ты свайго асілка, а я свайго, 

няхай змагаюцца. Калі твой асілак кіне майго 

на зямлю, то не будзем ваяваць тры гады; калі 

ж наш асілак кіне твайго вобзем, то будзем 

спусташаць вас тры гады».  

У 1022 г. касожскі правадыр Радзедзя прапануе 

тмутараканскаму князю Мсціславу: «Дзеля 

чаго будзем нішчыць дружыны? Сыйдземся, 

каб самім пазмагацца. Калі ты пераможаш, 

возьмеш багацці мае, і жонку маю, і зямлю 

маю».  

У «Паданні аб Мамаевым пабоішчы» 

апавядаецца аб тым, што напярэдадні 

Кулікоўскай бітвы для адзінаборства сышліся 

маскоўскі віцязь Перасвет і татарскі мурза 

Чалібей: «И удариша крепко копии, едва место 

не проломися под ними, и спадши оба с коней 

на землю и скончашеся».  

 
Узгаданыя паядынкі з'яўляюцца папярэднікамі 

класічных дуэляў. Апошнія ж, хутчэй за ўсѐ, 

атрымліваюць распаўсюджанне ў Вялікім 

Княстве Літоўскім у другой палове ХVІ ст. На 

карысць такога дапушчэння сведчыць тое, што 

такія аўтарытэтныя зборы заканадаўчых 

нормаў, як Першы і Другі Статуты Вялікага 

Княства Літоўскага не ўзгадваюць двубояў. У 

той жа час, Статут ВКЛ 1588 г. (раздзел ІІ, 

арт.14 «О забитье за повабеньем або 

вызваннем на руку») удзяляе гэтай праблеме 

значнае месца.  

Відаць, тут да месца будзе кароткі пераказ 

артыкула. Яго назва - «Аб забойстве пры 

заахвочанні ці выкліку на паядынак». Вялікі 

літоўскі князь вельмі заклапочаны тым, што ў 

Княстве пашырылася шкодная звычка - 

двубой, пераважна паміж асобамі шляхецкага 

стану. Пры гэтым ігнаруюцца законы, 

вярхоўная ўлада. Шмат паядынкаў канчаецца 

праліццѐм крыві і нават смерцю. Гаспадар 

узрушаны такім становішчам, якое абурае пана 

Бога, вядзе да смуты ў краіне, і ѐн забараняе 

дуэлі. Звяртае на сябе тая акалічнасць, што 

гэтая забарона не абсалютная: у выпадку 

«вялікіх і выдатных прычын» вялікі князь 

альбо гетман могут даць дазвол на двубой. 

Далей у Статуце разглядаліся канкрэтныя 

варыянты дуэляў, іх наступствы, а таксама 

карныя санкцыі (маѐмасныя і крымінальныя), 

ажно да пакарання смерцю.  

Зразумела, што Статут адлюстроўваў рэальную 

сітуацыю, на якую былі вымушаны рэагаваць 

улады. Зараз цяжка дакладна вызначыць, чаму 

менавіта ў гэты час дуэлі атрымалі шырокае 

распаўсюджанне ў Вялікім Княстве. Відавочна, 

што сваю ролю адыграў уплыў з Захаду, мода, 

а таксама аслабленне вярхоўнай улады ў 

другой палове княжання Жыгімонта ІІІ 

Аўгуста (1545-1572).  

Перад тым, як прасачыць сітуацыю з дуэлямі ў 

больш познія часы, узгадаю гістарычна 

засведчаныя факты, якія набліжаюцца да 

легендарных.  

Агульнаэўрапейскі рэзананс набыў выклік 

каралѐм і вялікім князем Сцяпанам Батурай на 

паядынак маскоўскага цара Івана Жахлівага. 

Летам 1581 г. Іван Жахлівы накіраваў Сцяпану 

Батуры ліст, дзе ўтрымліваліся абразлівыя 

выразы. Апошні ў адказ паслаў ліст 

маскоўскаму цару, дзе характарызаваў яго 

наступным чынам: «ядовитый клеветник 

чужой совести и плохой страж своей 

собственной», «палач людей, а не государь», 

«Каин», «фараон», «Ирод», «Нерон». Далей 

Жахлівы выклікаўся на дуэль: «Возьми 

оружие, сядь на коня, сойдись со мной в 

избранный, урочный час, покажи, каков ты 

муж и насколько ты доверяешь правоте своей; 

рассудим наш спор мечем, чтобы меньше 

кровь христианская проливалась».  

З Лівонскай вайной звязаны і яшчэ адзін 

выклік на двубой. Пад час аблогі Пскова, у 

канцы 1581 г., праціўнікі знаходзіліся ў 

крытычным стане. Адзін з афіцэраў 

прапанаваў вялікаму кароннаму гетману 

Я.Замойскаму перадаць у Пскоў нешта 

накшталт міны, схаванай пад падарунак. 

Ініцыятары разлічвалі, што выбух знішчыць 

кіраўніка абароны Пскова маскоўскага ваяводу 

І.П.Шуйскага. План удаўся часткова: выбух 

адбыўся, некалькі маскоўскіх ваявод загінулі. 

У лагеры Рэчы Паспалітай нават пайшла 

пагалоска аб смерці Шуйскага. На наступны 

дзень Замойскі атрымаў ліст, у якім Шуйскі 

абвінавачваў гетмана ў парушэнні правілаў 

вядзення вайны і крывадушнасці. Абураны 

Замойскі выклікаў Шуйскага на паядынак. 

Існуе і некалькі іншая версія, згодна з якой 

ініцыятарам выкліка быў Шуйскі. Замойскі 

пагадзіўся і з'явіўся на вызначанае месца, але 

маскоўскі ваявода не стрымаў слова.  

Забароны на дуэлі станоўчых вынікаў не мелі, і 

двубоі ў шляхецкім стане пашыраліся. 

Найбольш за ўсѐ яны былі распаўсюджаны 

сярод вайскоўцаў, аб чым сведчаць шматлікія 

крыніцы. Асабліва частымі двубоі былі ў час 

ваенных дзеянняў, калі ў адным месцы 

збіралася мноства ўзброеных, часта 

рознаэтнічнага паходжання людзей, якія не 

мелі асаблівых сімпатый адзін да аднаго. 

Вайсковыя артыкулы, якія ў той час 

адыгрывалі ролю дысцыплінарных і баявых 

статутаў, звычайна прадугледжавалі жорсткія 

пакаранні за выклік на дуэль.  

Распаўсюджаным месцам для дуэляў былі 

соймы і соймікі. Часта, калі дэпутатам не 

хапала слоў, яны спрабавалі вырашыць 

спрэчныя пытанні з дапамогай зброі. 

Даводзіцца канстатаваць, што вельмі часта 

гэтыя соймавыя паядынкі прымалі выгляд не 

рэгламентаванага адзінаборства, а звычайнай 

бойкі, пад час якой бакі не прытрымліваліся 

аніякіх правілаў, што пераўтварала іх у 

звычайны самасуд, фізічную расправу над 

праціўнікам.  

Відаць, цяжка сабе ўявіць гісторыю Беларусі 

мінулых вякоў без Радзівілаў, з якімі звязана 

надзвычай шмат цікавейшых гістарычных 

эпізодаў. Было б дзіўна, калі б гэтае прозвішча 

не мела дачынення да двубояў.  

Агульнаэўрапейскую вядомасць у гэтай справе 

набыў Багуслаў Радзівіл. Падарожнічаючы па 

Заходняй Эўропе, ѐн не аднойчы ініцыяваў 

дуэлі. За гэта нават трапіў у 1647 г. у 

Бастылію, адкуль, праўда, быў вызвалены праз 

некалькі гадзін па загаду каралевы і кардынала 

Мазарыні.  

Артыкул: Валерыя Касмылѐва 

 

 

 

 

 

 

 

 

 

 

 

 

 

 

 

 

 

 
 

 
 

Вонкавая гісторыя беларускага права ў 

розных порах гісторыі Беларусі 
 

Права твора народ, згодна із сваѐй псыхікаю, 

сваім разуменьнем справядлівасьці, праўды, бо 

права - гэта праўда ў розных жыцьцѐвых 

прыпадках. I народ беларускі стварыў сваѐ 

сваеасаблівае слаўнае права. Беларускае права, 

як і ягоная гісторыя, ѐсьць адным із 

найвыдатнейшых у сьвеце. Высокім развоем 

свайго права Беларусы падобныя да 

старавечных Рымлян.  

Гэтта будзе мова не пра зьмест беларускага 

права, а пра ягоную долю, значыцца пра тое, 

якое калі было беларускае права, на якую 

тэрыторыю яно было пашыранае, як яно 

разьвівалася, зьмянялася, дапаўнялася ды калі 

й чаму яно было варагамі скасаванае.  

У найстаршую пару было звычаѐвае права 

беларускае. Як і кожнае звычаѐвае права, 

пакуль ня было пісанага права, яно таксама 

абавязавала, як і права пісанае. Гэнае права 

адбілася ў Устаўным лісьце вялікага князя 

смаленскага Расьціслава 1150 г. (значыцца ў 

лісьце, зьмяшчаючым правы) і ў Смаленскай 

Праўдзе 1229 г. Смаленскаю Праўдаю завецца 

вялікая ўмова беларускіх земляў із Рыгаю, 

абтокам Готляндам на Балтыцкім моры і  

 

 

цэлым нямецкім гандлѐвым зьвязам, званым 

панямецку Ганзаю. Беларускія купцы тады 

езьдзілі гандляваць да Рыгі, да места Вісбы на 

абтоку Готляндзе, каторы Беларусы звалі  

Гоцкім Берагам, і да Нямеччыны, а нямецкія 

купцы прыяжджалі да Беларусі У беларускіх  

мястох былі нямецкія гандлѐвыя калѐніі, а ў 

Смаленску была й нямецкая царква Сьвятое 

Багародзіцы. Таксама ў Рызе была беларуская 

калѐнія і беларуская царква сьв. Мікалая. У 

прыяжджомых да Беларусі Немцаў былі зь  

Беларусамі розныя справы, здарэньні, каторыя 

трэба было рэгуляваць правам; здараліся й 

выступы ды праступкі з абодвых бакоў, за 

каторыя трэ было вызначыць кары. Дзеля таго 

ў Смаленскай Праўдзе ў вялікай меры адбілася 

звычаѐвае права беларускіх земляў. У гэным 

часе на Ўкраіне й хіба ў Ноўгарадзе было 

пісанае права "Руская Праўда". Яна ня была 

правам абавязкавым. Беларускае права 

розьнілася ад права "Рускае Праўды". 

Беларускае звычаѐвае права было 

пашырыўшыся на беларускіх землях.  

Іншым, часткава адначасна зь менаваным, а 

часткава дальшым, ужо пісаным беларускім 

правам былі прывілеі беларускім землям - 

Полацкай, Віцебскай і Смаленскай. Прывілеям 

даўней у Беларусі звалі кажны праўны акт, 

урадова камусь выданы. Менаваныя прывілеі 

былі спачатна ўмовамі беларускіх 

гаспадарстваў ізь іхнымі князьмі, пасьлей іх 

пацьвярдзілі вялікія князі Задзіночанага 

Гаспадарства Беларускага, значыцца Вялікага 

Знойдзены самы 

старажытны надпіс у 

Еўропе 
У Грэцыі знайшлі самы старажытны надпіс у 

Еўропе, паведамляюць інфармагенцтвы. 

Ледзь прыкметныя сімвалы нанесены на 

гліняную таблічку ў Пелапанэсе паміж 1450 і 

1350 гадамі да нашай эры. 

Надпіс адносіцца да старажытнага 

мікенскага перыяду гісторыі Грэцыі, аб якім 

расказваецца ў паэмах Гамера. Ад таго часу 

амаль не засталося пісьмовых сведчанняў, 

таму што раней для пісьма выкарыстоўвалі ў 

асноўным неабпаленую гліну — вельмі 

недаўгавечны матэрыял. 

Княства Літоўскага, Вітаўт і магчыма ягоныя 

папярэднікі. Апошняе пацьвярджэньне было ў 

пачатку шаснаццатага стагодзьдзя. Гэтыя 

прывілеі стаяць у беспасярэднім генэтычным 

зьвязку із старавечным звычаѐвым беларускім 

правам, значыць з тым, што адбілася ў 

Устаўным лісьце смаленскага князя 

Расьціслава 1150 г. і ў Смаленскай Праўдзе. 

Яны былі канстытуцыямі ўперад асобных 

гаспадарстваў беларускіх, а потым, за 

Задзіночанага Гаспадарства Беларускага, 

сталіся канстытуцыямі асобных беларускіх 

земляў. Зьмешчаныя ў іх правы вельмі 

прагрэсыўныя. Канстытуцыі гварантавалі 

асабістую незачэпнасьць: ніхто ня мог быць 

арыштаваны й караны без давядзеньня яму 

віны на судзе. Маем у іх таксама 

індывідуальную адказнасьць за выступы 

(радзіма не адказавала за выступы або 

праступкі аднаго із сваіх сяброў). Грамадзяне 

мелі права выезду за граніцу. I інш..  

 
У 1447 г. вялікі князь Казімер выдаў прывілей 

(значыцца правы) усім станам Вялікага 

Княства. У гэты прывілей увайшлі 

канстытуцыі асобных беларускіх земляў. 

Апрача таго, у ім Гаспадар вялікі князь 

абавязаваўся, што ѐн ня ўзруша цэласьці 

беларуекага гаспадарства, а што ад яго было 

адабрана суседзьмі, тое ўсімі сіламі 

пастараецца зьвярнуць назад гэтаму 

гаспадарству. Прывілей гварантаваў таксама, 

што сьвецкія й духоўныя ўрады будуць 

займаць толькі родзічы Вялікага Княства 

Літоўскага. Казімер ад 1440 г. быў беларускім 

гаспадаром, зн. Вял. Княства Літоўскага. 

Палякі адразу прасілі яго быць адначасна 

каралѐм у Польшчы. Беларусы даўгі час на 

гэта не згаджаліся, але калі выявілася, што 

польскі пасад зойме чалавек варожы 

беларускаму народу, тады ў 1447 г. згадзіліся. 

Калі-ж гаспадар станавіўся адначасна і 

каралѐм польскім, дык ѐн мог падпасьці пад 

польскі ўплыў і дзеяць на шкоду свайму 

бацькаўскаму гаспадарству. Каб-жа гэтага ня 

сталася, Беларусы вымаглі ад Казімера 

менаваныя гварантыі што да цэласьці 

гаспадарства й недапушчэньня чужнікоў да 

ўрадаў. Што да чужнікоў, дык у даным 

прыпадку мелі наўвеце Палякаў.  

Прывілей 1447 г. быў апрацаваны Радаю 

Вялікага Княства Літоўскага. Гэны прывілей 

быў канстытуцыяй усяго беларускага 

гаспадарства й пашыраўся на ўсю ягоную 

тэрыторыю, а ня толькі на этнаграфічныя землі 

беларускія, як правы дагэнулешнія. 

"Канстытуцыя, выданая на жаданьне станаў 

вялікім князем Казімерам у форме менаванага 

прывілею, сталася фундамэнтам усяго ладу 

Вялікага Княства Літоўскага. Вялікі князь 

Аляксандра, Казімераў наступнік, абавязаньні, 

выданыя Казімерам, унѐс у свой 

канстытуцыйны ліст (хартыю), і ў гэтай форме 

канстытуцыя гэтая была пацьверджаная 

наступнымі гаспадарамі".  

У 1468 г. быў выданы (судовы) ліст вялікага 

князя Казімера. У ім было галоўна 

крымінальнае права й працэс. Гэты ліст быў 

апрацаваны пашыраным пленумам Рады 

Вялікага Княства Літоўскага. Ен ѐсьць 

"кадыфікацыяй мясцовага звычаѐвага права, 

каторае дзеяла ў межах собскага "гаспадарства 

Літоўскага"". Собскае гаспадарства Літоўскае 

або собсная Літва абыймала землі, што 

складалі прыблізна пасьлейшыя губэрні 

Горадзенскую, Віленскую, Менскую, 

Магілеўскую і ўсходнюю часьць Ковенскае, зн. 

каля 4/5 собскае Літвы складалі землі 

беларускія. Із звычаѐвага права гэтых земляў 

паўстаў ліст Казімераў 1468 г. і на гэтыя землі 

правы гэтага лісту пашыраліся. А іншыя 

беларускія й небеларускія землі беларускага 

гаспадарства карысталіся сваім звычаѐвым 

правам. Гэтае права было названае Лістам 

дзеля таго, што ў старабеларускай мове кажны 

дакумэнт звалі лістам. Прымеж таго ў 

дзевятнаццатым стагодзьдзі Расейцы назвалі 

яго (гэны ліст) у сваѐй літаратуры пасвойму - 

"Судебник Казимира".  

3 выняткам канстытуцыяў асобных беларускіх 

земляў і канстытуцыі ўсяго беларускага 

гаспадарства, ды крымінальнага права 

судовага лісту 1468 г., што дзеяў у собскай 

Ліцьве, усѐ іншае права ў беларускім 

гаспадарсьцьве было звычаѐвае. Судзьдзі яго 

прызнавалі й шанавалі. Але звычаѐвае права 

мела свае заганы. Было яно надта 

разнастайнае, судзьдзі ня мелі магчымасьці 

знаць звычаѐвага права кажнае зямлі. Дзеля 

таго з пажваўленьнем і ўскладненьнем 

гаспадарскага жыцьця, з развоем грашовае 

гаспадаркі выявілася патрэба агульнага 

пісанага права. Было яно выдана ў 1529 г. і 

ведамае пад назовам Першага або Старога 

Статуту Літоўскага. Апрацавалі яго праўнікі 

гаспадарскага суду паводля рассудкаў гэтага 

суду. Гаспадарскі суд значыць суд Гаспадара-

вялікага князя. Судзіў на ім сам Гаспадар 

князь, або ягоныя намесьнікі, або Рада 

Вялікага Княства й судзілі паводля звычаѐвага 

права собскае Літвы, бо толькі ў собскай 

Ліцьве судзіў гаспадарскі суд, а ў іншых 

землях беларускага гаспадарства былі свае 

суды.  

Статут 1529 г. ня мог абняць усіх чыста 

пытаньняў, што сустракаюцца ў жыцьці бо, як 

добра кажуць ягоныя аўтары, "усі права да 

астатку ўрыхле ня могуць ся злажыці, яка-ж і 

тыя права не маглі да астатка ўсіх артыкулаў 

меці". Дзеля таго й па выданьні Статуту 

даводзілася нярэдка суду карыстацда 

звычаѐвым правам, што дагэнуль яшчэ ня было 

ўвыйшоўшы ў Статут.  

Паводля Статуту кажную норму звычаѐвага 

права, каторай дапаўнялі на судзе закон, па 

зацьверджаньню яе на Сойме, трэба было 

дапісаць да Статуту. Апрача таго, узьнікалі 

зусім новыя нормы, каторых ня знала 

звычаѐвае права і каторых жаралом быў 

судовы прэцэдэнт. Адныя з такіх нормаў 

зацьвярджаў Сойм, другія Гаспадар або Рада 

Вялікага Княства.  

У 1566 г. быў выданы Другі Статут Літоўскі. 

Вось як гісторык і гісторык права I. Лаппа, 

расейскі патрыѐт і непрыяцель Беларусаў, яго 

ацэнюе: "Статут Літоўскі 1566 г. паставіў 

права Літвы на вялікую вышыню 

дасканальнасьці, прыступную эпосе ягонага 

ўлажэньня. Складаньнікі Другога Статуту 

ўзумелі паставіць правы ягоныя на роўню 

вымаганьняў тагачаснай праўнай думкаю 

Эўропы да правадаўства наагул. У крытычнай 

рэцэпцыі чужаземнага права яны знаходзілі 

дарогу да дасканаленьня правадаўства Літвы, 

што вырастала з патрэбы ейнага жыцьця і 

гістарычнага развою... Другі Статут Літоўскі 

прадстаўляе сабою кодэкс нацыянальнага 

права Вялікага Княства Літоўскага. Але гэтае 

права атрымала сваѐ асьвятленьне на аснове 

праўных ідэяў, супольных Заходняй і 

Цэнтральнай Эўропе таго часу".  

У 1588 г. быў выданы Трэйці Статут Літоўскі. 

Ён быў яшчэ паўнейшы й вышшае якасьці. Ім 

завяршылася кадыфікацыя Вялікага Княства 

Літоўскага.  

Статуты 1529 й 1566 г., як усебеларускія 

кодэксы права, ужываліся ў цэлым беларускім 

гаспадарсьцьве, значыцца таксама на Жмудзі й 

Украіне. Калі ў 1569 г. (Люблінская Вунія) 

Польшча адабрала ад Беларусі Украіну, дык ѐй 

было загварантавана права Другога Статуту.  

 
Не зважаючы на гэта, калі ў 1588 г. быў 

выданы Трэйці Статут Літоўскі, дык на 

практыцы ѐн, як лепшы, ужываўся й на 

Украіне замест Статуту 1566 г., ды ня толькі на 

правабочнай, але й на левабочнай - ды й па 

забраньні гэтае Масквою ў 1654 г.. Як ведама, 

ад 1667 г. да 1781 г. украінская зямля левага 

боку Дняпра разам ізь беларускай 

Севершчынаю тварылі ў граніцах Маскоўскага 

гаспадарства свайго роду аўтаномную адзінку - 

Гатманшчыну. Расейцы далі ѐй назоў 

"Малороссия". Севершчына ў Гатманшчыне 

займала ня меней трайціны яе тэрыторыі й 

мела вялікі арганізацыйны ды культурны 

ўплыў на засталыя дзьве трайціны. Уперад, да 

забраньня яе Масквою, наймя ў 1635 г., 

Севершчына была падзеленая на дзьве часьці: 

паветы Чарнігаўскі й Ноўгарад Северскі пачалі 

складаць Чарнігаўскае вайводзтва, каторае 

належыла да Польшчы, а засталая часьць, пад 

назовам Старадубскага павету, як і ўперад, 

належыла да вайводзтва Смаленскага, што да 

1655 г. было ў гаспадарсьцьве беларускім. Дык 

у Старадубскім павеце і праўна ўжывалі 

Статут Літоўскі 1588 г.  

 
На Гатманшчыне вельмі цанілі беларускае 

права. "Шляхта (Гатманшчыны), - піша 

ўкраінскі гісторык права Н. Васіленка, - высака 

цаніла Статут Літоўскі, як праўнае жарало, 

жадала яго захаваць... "Мы маем найлепшыя 

правы, - казаў на сходзе шляхты ў 1760 гадох 

слаўны ўкраінска-шляхоцкі патрыѐт Рыгор 

Палетыка, - такія, якія можа мець толькі 

вольны й дабрародны народ..."".  

"Таксама бывала і з часам", - кажа далей 

Васіленка. У 1801 г. "малороссийская" шляхта 

абрала паслоў, паручыўшы ім падзякаваць 

Аляксандру I за тое, што ўзнавіў і зацьвердзіў 

дваранскі ліст 1785 г. Пры гэтым шляхта 

хацела прыпомніць і свае патрэбы. У запісцы-

навуцы паслом на першым месцы стаяла: 

"Права да суду й працэсу - гэта першы й 

галоўны спакмень грамадзян. "Малая Россия" 

здаўна мела яго ў кнізе Статуце і абярняся ім 

кіравалася". Імпэратар Паўла і зацьвердзіў 

непарушнасьць гэтага права, "як вельмі 

дастатнага да суду й процэсу" і "каб 

дастаўляць кажнаму собскасьць". Дзеля таго 

шляхта паручыла свайму паслу прасіць цара: 

"Няхай зацьвердзе (гэтае) права на векі або 

пакуль будзе выдана права дастатнейшае". 

Таго-ж году і дзеля тае-ж прычыны 

Старадубская шляхта пастанавіла, каб суд і 

працэс былі паводля права Статуту.  

Жыцьцѐ вымагала дапаўненьняў да Статуту. 

Такія дапаўненьні да Люблінскае вуніі 1569 г. 

рабіў Сойм беларускага гаспадарства, а 

пасьлей для беларускага гаспадарства 

дапаўненьні рабіла беларуская часьць 

супольнага з Палякамі Сойму.  

Такія дапаўненьні зваліся канстытуцыямі. Для 

Украіны, як належачай да Польшчы па 1569 г., 

дапаўненьні рабіла польская часьць Сойму. У 

Гатманшчыне дапаўненьні да Статуту ня былі 

робленыя. Таксама калі Беларусь была 

прылучана да Расеі, ня было каму рабіць 

патрэбныя дапаўненьні да Статуту, і некаторыя 

правы Статуту застарэлі. Расейскі ўрад гэта 

разумеў і неадноўчы тварыў камісіі дзеля 

прыгатовы канечне патрэбных да Статуту 

дапаўненьняў. Але тыя камісіі ня ўзумелі 

нічога зрабіць. I толькі граф Сьпяранскі, 

катораму ў 1826 г. было паручана ўлажыць 

Збор законаў Расейскай імпэрыі, умела ўзяўся 

за справу. Дзеля перагляду Статуту 1588 г. ѐн 

пазваў не абыякіх праўнікаў, але выдатнага 

беларускага ведамца права, праф. Ігната 

Даніловіча, што тады выкладаў у Харкаўскім 

унівэрсытэце (да зачыненьня Віленскага 

ўнівэрсытэту ў 1832 г. ѐн быў прафэсарам у 

Вільні). Супольнай працаю Даніловічавай і 

ягоных супрацаўнѐў быў разгледжаны ў 30-ых 

гадох Статут 1588 г. з дапаўненьнямі да яго і 

выраблены праект новага беларускага кодэксу 

права. Быў гэта запраўды 4-ы Статут, але 

Расейцы назвалі яго "Зборам мясцовых праваў 

Заходніх губэрняў". Было ў ім 2070 артыкулаў 

(параграфаў).  

Але яшчэ ўперад, адразу пасьля паўстаньня 

1831 г., магілеўскі губарнатар Мураўѐў, што 

пасьлей, як віленскі генэрал-губарнатар, 

пасьля паўстаньня 1863 г., здабыў сабе ліхую 

славу "вешателя", у згодзе з магілеўскім і 

віцебскім генэрал-губарнатарам князем 

Харанскім, дабіўся таго, што ў 1830-1831 г. 

быў скасаваны Статут Літоўскі для 

Магілеўшчыны й Віцебшчыны.  

Дзеля менаванага "Збор мясцовых праваў 

Заходніх губэрняў" меў быць прызначаны 

толькі акрузе Беластоцкай ды губэрням 

Віленскай, Горадзенскай, Менскай, 

Падольскай, Валынскай і Кіеўскай, зн. 

Заходняй Беларусі й правабочнай Украіне. Але 

да гэтага не дайшло. На менаваных 

тэрыторыях Статут Літоўскі быў скасаваны ў 

1840 г., а замест яго былі ўведзеныя расейскія 

правы бязь ніякіх выняткаў. Як і скасаваньне 

Статуту для Магілеўшчыны й Віцебшчыны, 

сталася гэта дзеля таго, каб апрычонае 

беларускае права не прьшамінала народу 

ягонага нядаўнага беларускага гаспадарства, 

што асабліва было войстра ў зьвязку з 

паўстаньнем 1830-1831 г.  

Ігн. Даніловічу было паручана, каб ѐн 

апрацаваў таксама збор праваў для 

Гатманшчыны, і ѐн із "Збору мясцовых праваў 

Заходніх губэрняў" зрабіў асобны збор, 

прытарнаваны для Гатманшчыны. Але й гэты 

збор праваў ня быў зацьверджаны расейскім 

урадам. У 1843 г. Статут Літоўскі быў 

скасаваны для Гатманшчыны й замест яго 

ўведзена расейскае права. Із Статуту засталіся 

там адно некаторыя правы й датрывалі да 1917 

г. (да рэвалюцыі).  

Калі ў 2-ім аддзеле "собскае яго вялікасьці" 

канцылярыі раўнавалі "Збор мясцовых праваў 

Заходніх губэрняў" да расейскага права, каб 

пастанавіць, што із Статуту Літоўскага можна 

пакінуць для Гатманшчыны, то пабачылі, што 

ў Статуце ѐсьць шмат такіх нормаў, каторыя 

карысна ўвесьці ў Расейскі збор праваў. Гэтак і 

зрабілі, уводзячы іх у X том Расейскага збору 

праваў. Гэта было другое вялікае папаўненьне 

расейскага права правам беларускім. Першы 

раз такое папаўненьне было ў 1649 г., калі 

расейскае "Уложение царя Алексея 

Михайловича" было папоўнена правам 

беларускім. Такія статутовыя нормы былі ў 

расейскім праве да 1917 г., калі былі 

скасаваныя разам із усім расейскім праўным 

кодэксам.  

 
Ужо зь некаторых менаваных зацемкаў было 

відаць, як высака стаяла беларускае права. 

Зацемлю яшчэ, што беларускае права не 

дазваляла пакараньня на зачнае 

абвінавачаньне. Калі ўдаваньнік ня мог 

давесьці свайго ўданьня, дык сам быў караны 

такою караю, якой быў-бы пакараны ўданы, 

калі-б выступ яму быў даведзены.  

Канстытуцыя і ўсе правы Вялікага Княства 

абавязавалі й Гаспадара вялікага князя, і ѐн 

прысягаў іх дзяржаць.  

Права Маскоўшчыны ня толькі было шмат 

ніжшае якасьці, але мела зусім накшы 

характар.  

Гаспадары маскоўскія ня прысягалі спаўняць 

права; сваю волю, часта самаволю яны ўважалі 

за найвышшае права. Самадыяй часта 

кіравалася й маскоўская адміністрацыя. Дый 

само права маскоўскае ня было права 

справядлівае й ня было ўважана за такое 

грамадзтвам. Летапіс Маскоўскі выясьняе, што 

"где закон, там и обид много". Статут вуча, 

што чалавек простага стану ѐсьць "стварэнец 

Божы" і за ўбіўства селяніна вызначае 

шляхцічу кару сьмерці, апрача галаўшчыны 

(грашовай кары за ўбіўства); прымеж таго, 

прыкладам у Польшчы, шляхціч за ўбіўства 

селяніна плаціў толькі галаўшчыну. У Беларусі 

была пашана да чалавека, а ў Маскоўшчыне 

нат вайводаў каралі біцьцѐм пугаю.  

Раўнуючы да расейскага судовага працэсу 

(парадку, у якім адбывалася суджэньне), 

беларускі судовы працэс быў проста 

дасканальны. Паводля расейскага права, 

паветавы суд перасылаў пазванаму пазоўны 

ліст (парас. "повестка") празь земскі суд, а гэты 

далей пасылаў яго да прыстава, прыстаў 

перасылаў яго паліцыянту аж тады, калі быў 

вольны ад каранных і пасьпешных справаў, 

таксама рабіў паліцыянт. Атрымаўшы пазоўны 

ліст, названы мусіў ехаць да суду, каб 

атрымаць копію пазову (жалабы).  

 
Суд прызначаў яму рок (тэрмін), калі ѐн мае 

падаць выясьненьне на пазоў. Копію гэтага 

выясьненьня перадавалі пазоўніку, 

вызначаючы рок, калі на выясьненьні 

пазванага ѐн мае падаць свае выясьненьні. 

Права дазваляла толькі 4 разы рабіць 

выясьненьні, але лучала й так, калі ў ваднэй 

справе іх было да 30-ѐх. Час даваны на 

паданьне такіх выясьненьняў залежыў вылучна 

ад суду, дзеля таго бывалі злоўжываньні. 

Паводля права беларускага, разам із пазоўным 

лістам пазванаму перадавалі й пазоў, а рок 

(тэрмін) станьня на суд (разам пазванаму й 

пазоўніку, а не асобна, як у праве расейскім) 

быў вызначаны правам (ад 4-х да 6-х тыдняў), 

а не залежыў ад самадуму судзьдзі.  

Дзеля таго стараны маглі знайсьці дакумэнты, 

паразумецца ізь сьветкамі, наагул 

прыгатавацца да суду. Стаўшы разам на суд, 

пазоўнік і пазваны маглі пры пасярэдніцтве 

суду пагадзіцца, а калі не, дык на месцы, у 

судзе дапаўнялі свае выясьненьні, і суд 

канчаўся за гадзіну, а найдаўжэй за тры 

гадзіны. Прымеж таго паводля расейскага 

права суд цягнуўся колькі тыдняў, а то й 

месяцаў.  

I з гледзішча моўнае хормы беларускае права 

стаяла высака. "Памяткі зьмяшчаюць шмат 

праўных проказяў, што выказуюць праўныя 

прынцыпы й агульна-праўныя нормы. 

Некаторыя зь іх, відавочна, узьніклі яшчэ 

здаўна ды, дзякуючы даўгому ўжываньню, 

склаліся ў кароткія, але надзвычайна багатыя 

зьместам і красамоўныя формулы. Адно колькі 

словаў і ўвесь праўны інстытут чыста 

схарактарызаваны".  

Статут быў вельмі пашыраны сярод беларускае 

люднасьці. Друкуючы Статут 1588 г., мелі 

наўвеце, каб кажны дзясяты грамадзянін меў 

ягоны экзэмпляр. "Зварочуе на сябе ўвагу 

знаѐмства (беларускае) люднасьці зь дзеючым 

правам. Гэта відаць із таго, што стараны на 

судзе заўсѐды самі прыводзяць праўныя 

нормы, свабодна фармулююць, не адступаючы, 

адылі, ад істоты зьместу нормаў...".  

Усе важнейшыя месты беларускага 

гаспадарства мелі самаўрад паводля 

магдэбурскага права і ў сваіх судовых справах 

кіраваліся гэтым правам. А Расея ня знала 

магдэбурскага права. 

Артыкул: Я. Станкевіча 
 

 

 
 

 
 

 
 

 

 

940 гадоў таму – бітва 

полацкіх дружын з кіеўскім 

войскам. Адноўлена 

незалежнасць Полацкага 

княства (1071). 

Дамініканскі касцёл: праект 
рэстаўрацыі 
У хуткім часе Кастрычніцкая плошча Мінска, 

як у старыя добрыя дзевяностыя, зноў на 

некалькі гадоў ператворыцца ў велізарную 

будоўлю — тут будуць узводзіць падземны 

шматпавярховы паркінг на 600 месцаў. 

Пад шумок Антон Астаповіч, старшыня 

нашага добраахвотнага таварыства аховы 

помнікаў гісторыі і культуры, вырашыў 

прапанаваць кіраўніцтву Мінгарвыканкама 

ўзяць і аднавіць дамініканскі касцѐл св. 

Тамаша Аквінскага, на мой погляд, 

найпрыгажэйшы з мінскіх храмаў. Ну 

сапраўды, чаму б і не, інвестыцыі ў параўнанні 

з будаўніцтвам паркінга адносна невялікія, а 

горад атрымае нядрэнную славутасць і трошкі 

падправіць страчанае сваѐ аблічча. 

 
Цалкам верагодна, дамініканскі касцѐл разам з 

правым бокам Зыбіцкай — гэта апошнія 

буйныя (з рэальных) праекты па рэгенерацыі 

гістарычнага цэнтра горада. 

 

Пад Гроднам перапахавалі шкілеты 

людзей XV стагоддзя 
19 красавіка ў вѐсцы Коматава ў Гродзенскім 

раѐне адбылося перапахаванне парэштак 

старажытных людзей. Паводле хрысціянскіх 

канонаў, святар, айцец Андрэй з грэка-

каталіцкай царквы, адслужыў паніхіду. Перад 

паўторным пахаваннем гэтыя знаходкі 

даследаваў антраполаг. 

«Тут жылі даволі актыўна жылі людзі ў 

каменным і ў жалезным веку. Потым нейкі час 

гэты пагорак пуставаў, і з канца XV стагоддзя 

тут пачалі хаваць памерлых. Тут мужчыны і 

жанчыны рознага ўзросту, шмат дзяцей. 

Кожны пяты пахаваны — гэта дзіця», — 

расказала кіраўнік археалагічнай экспедыцыі ў 

Коматаве Юлія Юркавец. 

 
Сярод знаходак — вялізныя каменныя 

надмагільныя пліты з крыжамі. Іх пакладуць 

зверху новай магілы. 

 
Узбярэжжа каля вѐскі Коматава затопяць пасля 

запуску Гродзенскай гідраэлектрастанцыі, калі 

ў Нѐмане ўздымецца ўзровень вады. Між тым 

у зоне затаплення знаходзяцца 33 

археалагічныя помнікі. На іх даследаванне 

спецыялісты патрацілі больш за 3 гады. 

 

Рэстаўрацыя царквы ў Сынкавічах 

прыносіць нечаканыя адкрыцці 
Унікальная знаходка выяўлена ў час 

рэстаўрацыі царквы абарончага тыпу, што 

знаходзіцца ў Сынкавічах Зэльвенскага раѐна. 

На паўднѐвай сцяне храма пад слаямі фарбы і 

тынкоўкі хаваліся старажытныя графіці, якія 

ўтрымліваюць цытату з Евангелля на 

старажытнагрэчаскай мове.  

Паводле слоў дацэнта кафедры тэорыі і 

гісторыі архітэктуры архітэктурнага 

факультэта БНТУ Генадзя Лаўрэцкага, дата, 

пазначаная побач з надпісамі, дазваляе 

гаварыць пра тое, што гэта царква намнога 

старэйшая, хоць лічыцца, што храму ў 

Сынкавічах больш за 600 гадоў. Мяркуецца, 

што спачатку, з XIV стагоддзя, гэта была 

 Гістарычныя навіны 

проста крэпасць, а потым яе перабудавалі ў 

царкву. 

 

Савет па правах чалавека пры 

прэзідэнце РФ прызнаў адказнасць 

СССР за генацыд і Другую сусветную 

вайну 
Савет па развіцці грамадзянскай супольнасці і 

правах чалавека пры прэзідэнце РФ 

апублікаваў «Прапановы аб заснаванні 

агульнанацыянальнай дзяржаўна-грамадскай 

праграмы «Пра ўвекавечанне памяці ахвяраў 

таталітарнага рэжыму і нацыянальнае 

прымірэнне». 

 
Царкву-крэпасць у вѐсцы Мураванка 

рыхтуюць на ўключэнне ў спіс ЮНЕСКА 

Царква-крэпасць Свята-Раства Багародзіцы ў 

вѐсцы Мураванка Шчучынскага раѐна 

(Гродзенская вобласць) будзе прэтэндаваць на 

ўнясенне ў Спіс сусветнай культурнай 

спадчыны ЮНЕСКА.  

Падрыхтоўку дасье па гэтым аб’екце 

плануецца завяршыць у канцы 2011 года, 

паведаміў навуковы кіраўнік работ па 

рэканструкцыі царквы-крэпасці Генадзь 

Лаўрэцкі.  

Паводле яго слоў, цяпер на гісторыка-

культурнай каштоўнасці вядуцца комплексныя 

навуковыя даследаванні, паколькі для таго, каб 

скласці поўнае і карэктнае дасье, неабходна 

атрымаць максімальна дакладныя даныя. У 

гэтым годзе плануецца расчысціць прылеглыя 

да храма тэрыторыі, пасля чаго - аднавіць 

уязную браму і агароджу вакол царквы. 

Акрамя таго, у помніку архітэктуры 

праводзіцца зандаж - зняцце слаѐў тынку, што 

дае магчымасць выявіць характар кладкі і 

захаваныя сляды перабудовы. Акрамя таго, 

часам пад познім тынкам адкрываюцца слаі 

больш ранніх абмазак, пафарбовак або нават 

размалѐвак. Як адзначыў Генадзь Лаўрэцкі, 

зандаж на кожным этапе павінен мець 

экспазіцыйны характар, і менавіта да гэтага 

імкнецца навуковы кіраўнік аб’екта. Цяпер 

сцены храма прыведзены ў парадак, яны 

інфарматыўныя і цікавыя для турыстаў.  

Узведзены ў першай палавіне XVI стагоддзя ў 

гатычным стылі знакаміты храм-крэпасць у 

гонар Раства Прасвятой Багародзіцы сѐння не 

толькі з’яўляецца помнікам абарончага 

беларускага дойлідства, але і лічыцца 

гісторыка-культурнай каштоўнасцю сусветнага 

значэння. Незвычайныя формы царквы 

прывялі некаторых даследчыкаў да думкі аб 

тым, што прыкладам для будаўніцтва царквы-

крэпасці ў свой час паслужылі мусульманскія 

мінарэты. Храм уяўляе сабой чатырохвежавы 

аднапавярховы будынак з двухметровымі 

сценамі і высокім двухскатным дахам. Грозны 

і ваяўнічы выгляд храму надаюць вуглаватыя 

цыліндрычныя вежы з двума ярусамі байніц 

для стральбы з ручной агнястрэльнай зброі. 

Уваход у заходняй сцяне раней зачыняўся 

жалезнымі дзвярамі і абарончай рашоткай, 

якая апускалася зверху на ланцугах праз 

спецыяльны праѐм.  

Старажытны беларускі храм з’яўляецца 

дзеючым. Штогод 21 верасня ў дзень Раства 

Прасвятой Багародзіцы і Дзевы Марыі там 

спраўляецца святочная літургія.  

Абнавіцельныя работы вяліся ў храме-царкве 

яшчэ ў 80-я гады ХХ стагоддзя - у той жа час 

там быў зроблены добры рамонт, аднак 

навуковыя даследаванні праводзяцца на 

працягу апошніх некалькіх гадоў. 

Войшалк (1264 - 1267 г.). 

Інтэлігент на троне.   
 

Біяграфічная даведка: Войшалк - старэйшы 

сын першага вялікага князя літоўскага 

Міндаўга і ягонай першай жонкі Марты. Год 

нараджэння невядомы, год смерці - 1267. 

Выдатны дыпламат і палітык, здольны 

прымаць адказныя і дакладныя рашэнні, 

рашуча і эфектыўна дзейнічаць у 

экстрэмальных сітуацыях. Прайшоў духоўную 

эвалюцыю ад язычніцкага князя-ваяра да 

хрысціянскага манаха-пустэльніка. 

 
Двойчы ў цяжкія для Літвы часы вяртаўся ў 

свецкае жыццѐ каб ратаваць дзяржаву... 

Першым праменьчыкам, які высвеціў постаць 

нашага героя з цемры гістарычнага нябыту, 

была ўзгадка летапісу пра ягоны ваенны паход 

у 1252 г. Ад таго часу імя Войшалка пастаянна 

фігуравала на старонках Галіцка-Валынскага 

ды іншых летапісаў і хронік аж да самой яго 

смерці ў 1267 г. У 1252 г. Войшалк кіраваў 

адной з вайсковых аперацый ліцвінскіх 

войскаў, скіраваных супраць Галіцка-

Валынскага княства. Тады ішла вайна - першае 

сур'ѐзная вайна маладой дзяржавы і бацька 

выправіў яго на чале войска ў паход на 

тэрыторыю ворага, пад Турыйск*. З гэтай 

інфармацыі вынікае, што Войшалк быў тады 

ўжо дарослым чалавекам і пачынаў жыццѐвую 

кар'еру як тыповы сярэднявечны князь, 

атрымаўшы адпаведнае выхаванне - рыцара ды 

вайсковага кіраўніка.  

Вайна зацягнулася і праз два гады Войшалк 

зноў па даручэнню бацькі выканаў важную 

дыпламатычную місію - падрыхтаваў 

замірэнне з Галіцка-Валынскай дзяржавай. 

Пры гэтым ѐн выступаў не як звыклы пасол, 

які перадае прапановы і прыносіць адказы, а 

меў паўнамоцтвы да зацвярджэння дасягнутых 

дамоўленасцяў. Хоць умовы міру абмяжоўвалі 

суверэнітэт Літвы, але, самае галоўнае - яны 

дапамаглі спыніць цяжкую вайну з магутным 

суседам. Адсюль вынікае, што Войшалк, па-

першае, быў здольным дыпламатам (некалькі 

папярэдніх спробаў Міндаўга замірыцца не 

ўдаліся); па-другое, меў высокі статус у сваѐй 

краіне, дастатковы каб яго дамова з уладаром 

іншай дзяржавы лічылася правамоцнай. 

Летапісец занатаваў: "Потым жа Войшалк 

стварыў мір з Данілам і выдаў дачку 

Міндаўгаву за Шварна, сястру сваю... і аддаў 

Раману сыну караля (Данілы - А.К.) 

Наваградак ад Міндаўга і ад сябе Слонім і 

Ваўкавыск". Гэтая інфармацыя сведчыць, што 

Войшалк непасрэдна ўдзельнічаў у кіраванні 

дзяржавай і быў у ѐй другой асобай пасля 

бацькі - гаспадарыў у славянскіх гарадах 

Панямоння.  

Той жа самы летапісец пад 1254 г. занатаваў 

дзіўную навіну: падчас мірных перамоваў 

Войшалк аб'явіў пра свой адыход са свецкага 

жыцця і пераход у манаскі стан: ("і прыйшоў у 

Холм да Данілы, пакінуўшы княжанне сваѐ і 

успрыняў манаскі чын"). Адсюль вынікае, што 

ў часе перамоваў у 1254 г. Войшалк ужо быў 

хрысціянінам (у папярэднім недатаваным 

запісе летапісу паведамляецца пра прыняцце ім 

хрысціянства падчас княжання на 

Наваградчыне).  

У адрозненне ад бацькі, які прыняў хрышчэнне 

з чыста палітычных меркаванняў ("хрышчэнне 

яго ільсцівым было" - пісаў летапісец), 

навяртанне Войшалка ацэньваецца тым жа 

аўтарам як духоўнае прасвятленне. На пачатку 

княжання ѐн заставаўся язычнікам і быў 

нядобрым чалавекам: "Войшалк жа пачаў 

княжыць у Наваградку, у паганстве будучы, і 

пачаў праліваць шмат крыві, бо забіваў кожны 

дзень па тры, па чатыры (чалавекі - А.К.); у які 

ж дзень нікога не забіваў, то быў засмучоны, 

калі ж забіваў, тады быў вясѐлы"**.  

Потым адбылося нібы раптоўнае, пасланае з 

неба навяртанне: "пасля увайшоў страх божы ў 

сэрца яго, памысліў сабе, хочучы прыняць 

святое хрышчэнне і хрысціўся тут у 

Наваградку і пачаў быць у хрысціянстве".  

Міндаўг заключыў саюз з наваградчанамі каля 

1248 г., гэта значыць, хрышчэнне Войшалка 

адбылося дзесьці ў канцы 40-х - пачатку 50-х 

гадоў.  

Мірная дамова з валынянамі ў 1254 г. вяртала 

іхнія уплывы на Панямонні. Міндаўг 

заставаўся намінальным кіраўніком дзяржавы, 

але яе важнейшая і багацейшая частка - 

славянская разам з тутэйшымі гарадамі была 

перададзеная ў валоданне сыну Данілы - князю 

Раману. Чаму якраз у гэты момант Войшалк 

аб'явіў пра свой адыход у манастыр? Ці было 

тое выпадковасцю? Гэты ўчынак можна 

ацэньваць па-рознаму - як шчырае імкненне да 

духоўнай дасканаласці, або як нестандартны 

палітычны ход. Сапраўды, пасля заключэння 

міру з Галіцка-Валынскай дзяржавай і 

перадачы сваіх ўладанняў, Войшалку не 

заставалася месца ў новай палітычнай іерархіі. 

Адсюль вынікае падазрэнне, што адыход у 

манастыр, як дэкларацыя адмовы ад усялякіх 

прэтэнзій на свецкую ўладу, мог быць 

прадуманым выйсцем (гаворка ішла, акрамя 

іншага, пра асабістую бяспеку) са складанай 

палітычнай сітуацыі. Тым больш, што праз 

некаторы час манах вярнуўся ў свецкае жыццѐ, 

ды яшчэ як голасна…  

Але тады ў 1254 г. пасля заканчэння мірных 

перамоваў Войшалк на спатканні з галоўным 

галіцка-валынскім уладаром Данілам 

Раманавічам выявіў сваѐ цвѐрдае жаданне 

прыняць манаскія шлюбы і выправіцца ў 

паломніцтва на Атос: "і прыйшоў у Холм да 

Данілы, пакінуўшы княжанне сваѐ і успрыняў 

манаскі чын... а сам папрасіўся ісці на Святую 

гару; і знайшоў яму кароль дарогу у караля 

Угорскага***, і не змог дайсці да Святой Гары 

і вярнуўся з Балгараў".  

Другі летапісны запіс, аднесены да 1263 г., 

удакладняе дэталі апісаных падзеяў. Войшалк 

падчас побыту ў Данілы хрысціў ягонага ўнука 

Юрыя Львовіча (што не перашкодзіла пазней 

Льву забіць кума). Пасля скіраваўся ў 

манастыр у Карпатах, дзе жыў знакаміты 

манах Рыгор ("Рыгор жа быў святым 

чалавекам, якога не было да яго і пасля яго не 

будзе"). Менавіта там Войшалк прыняў 

пострыг і прасіў Рыгора стаць ягоным 

духоўным настаўнікам: "і пастрыгся ў чарняцы 

і быў у манастыры у Рыгора тры лета 

(прыблізна 1254 - 1257 г. - А.К.), адтуль 

пайшоў у Святую Гару, прыняўшы 

блаславенне ад Рыгора". "Войшалк не змог 

дайсці да Святой Гары, паколькі вялікі мяцеж 

быў тады ў тых землях і прыйшоў зноў у 

Наваградак; і ўчыніў сабе манастыр на рацэ на 

Нѐмане, паміж Літвой і Наваградкам, і там 

жыў".  

Гаворка ідзе пра адзін з найстарэйшых 

асяродкаў хрысціянства на Панямонні - 

Лаўрышаўскі манастыр (вѐска Лаўрышава ў 

Наваградскім раѐне). Паводле легенды, якую і 

сѐння могуць пераказаць вам жыхары 

Лаўрышава, назва манастыра і вѐскі паходзіць 

ад імя манаха Лаўрыша, якім нібыта быў ніхто 

іншы, як сам заснавальнік - вялікі князь 

Войшалк. Для гісторыкаў выраз "на Нѐмане 

паміж Літвой і Наваградкам" азначае вельмі 

важнае геаграфічнае ўказанне на 

месцазнаходжанне летапіснай Літвы.****  

Лаўрышаўскі манастыр Войшалк заснаваў каля 

1257 ці 1258 г. і амаль у той самы час адбылося 

ягонае першае вяртанне ў актыўнае свецкае 

жыццѐ. У 1258 г. татары сабраліся ў паход на 

Літву і змусілі прыняць у ім удзел галіцка-

валынскіх князѐў - сваіх васалаў. Летапісец 

паведамляе, што ў часе гэтай выправы 

Войшалк забраў у няволю Рамана Данілавіча - 

на той час наваградскага князя, і бацька з 

дзядзькам дарэмна шукалі яго па ўсяму 

славянскаму Панямонню. Потым Войшалк знік 

з поля зроку летапісцаў да самай смерці 

Міндаўга. Выглядае на тое, што ѐн вярнуўся ў 

манастыр як толькі сітуацыя ў дзяржаве 

стабілізавалася. 

Мінула шэсць гадоў і адразу пасля забойства 

бацькі Войшалк наноў з'явіўся на старонках 

летапісаў і зноў у постаці князя-палітыка. 

Паводле звестак ноўгарадскага летапісца 

(верагодна, запіс быў зроблены post factum 

пасля смерці Войшалка), ѐн часова - на тры 

гады, скінуў манаскія строі, каб заняцца 

ратаваннем дзяржавы.  

Смерць бацькі здарылася нечакана, але ў 

захаванні Войшалка не адчувалася ніякай 

разгубленасці. Ён адразу пачаў дзейнічаць 

рашуча і прадумана, быццам меў зараней 

падрыхтаваны адмысловы план. Не губляючы 

часу, выслаў пасольства да магістра лівонскіх 

рыцараў з просьбай дапамагчы як хрысціянін 

хрысціяніну супраць паганца Траняты. 

Лівонцы сабралі нараду і вырашалі паслаць на 

дапамогу Войшалку войска. У выніку 

атрымаўся ўдалы тактычны ход, які 

нейтралізаваў жамойтаў Траняты. Лівонцы 

рыхтаваліся да выправы на Літву, а іх суседзі-

жамойты не маглі вырушыць на падмогу 

свайму кунігасу, каб не пакінуць сваю зямлю 

безабароннай.  

Ад'езд Войшалка ў недалѐкі Пінск таксама 

паказвае, што ѐн не ўцякаў са страху, куды 

вочы глядзяць. Гэты князь-манах і вопытны 

дыпламат выдатна ведаў, што рабіў. Пінск - 

месца, магчыма, не такое бяспечнае, як 

Валынь, але адсюль зручней было сачыць за 

падзеямі на радзіме, уплываць на іх, гуртаваць 

прыхільнікаў, а ў належны момант хутка 

вярнуцца. Так яно ўрэшце і сталася.  

Пасля забойства Траняты Войшалк (нібы бы 

толькі гэтага і чакаў) вырушыў на чале пінскай 

дружыны наводзіць парадак на радзіме: 

"Пачуўшы гэта, Войшалк пайшоў з пінянамі да 

Наваградка і адтуль, узяўшы з сабой 

наваградцаў, пайшоў у Літву***** княжыць; 

уся Літва з радасцю прыняла свайго 

гаспадыніча".  

Гэтыя гістарычныя факты, менавіта актыўны 

ўдзел пінянаў у панямонскіх справах, а таксама 

не менш выразная пазіцыя наваградцаў, добра 

высвятляюць ролю, якую ў працэсе 

дзяржаватворчасці на Панямонні адыгралі 

ўсходнія славяне-беларусы. Дапамога 

Войшалку прыйшла таксама з боку іншай 

усходнеславянскай дзяржавы - украінскай: 

"Пасля ж Шварн пайшоў у дапамогу 

Войшалку, а Васілька князь ад сябе паслаў яму 

ў дапамогу усю сваю раць. Войшалк жа назваў 

Васілька як бацьку свайго і гаспадара; і 

прыйшоў Шварн з дапамогай у Літву да 

Войшалка і ўбачыў Войшалк дапамогу 

Шварнаву і Васількаву, бацькі свайго і быў 

вельмі рады і пачаў прыстройвацца і пайшоў у 

цяжкай сіле і пачаў браць гарады у Дзяволтве і 

ў Нальшанах; гарады ж пабраў, а ворагаў сваіх 

пабіў і так вярнуўся дадому".  

Дэталѐва занатаваныя ў крыніцы гістарычныя 

выдарэнні надта ж не пасуюць да г. зв. 

балтацэнтрысцкай канцэпцыі стварэння 

Вялікага Княства Літоўскага, якая сцвярджае, 

што менавіта летувісы будавалі дзяржаву і 

сілай далучалі да яе беларускія (найперш, 

наваградскія землі). На самой справе, было 

якраз наадварот - жыхары славянскай часткі 

дзяржавы вярталі ў яе балцкіх сепаратыстаў з 

Дзяволтвы і Нальшанаў. Можа якраз па гэтай 

прычыне ў розных апісаннях стварэння 

"летувіскай" дзяржавы, гэтыя рэальныя факты 

ўпамінаюцца зрэдку і мімаходзь, без 

каментароў, а найчасцей, увогуле не 

ўзгадваюцца.  

Моцная дзяржава была агульным дабром для 

ўсяго мясцовага грамадства, без выключэння 

як для балцкіх так і славянскіх яго ўдзельнікаў. 

Аднак паўставанне новага асяродку ўлады 

парушала чыесьці прыватныя інтарэсы. Новая 

дзяржаўная арганізацыя не толькі пераймала 

мясцовыя грамадскія структуры, але некаторыя 

з іх і ламала. Напрыклад, племянныя 

арыстакраты ці гарадское баярства мусілі 

падзяліцца ўладай і прызнаць верхавенства 

вялікага князя. Як бывае ў любыя гістарычныя 

часы, далѐка не ўсе людзі гатовыя дзеля 

агульнага дабра ахвяраваць хоць бы малой 

доляй свайго асабістага дабра. Таму на 

Панямонні існавала, несумненна, апазіцыя да 

вялікакняскай улады. Ды яшчэ Міндаўг 

жорсткімі і рашучымі, часам аж занадта 

рашучымі, дзеяннямі прымножыў ворагаў сабе 

і свайму роду. Ворагі тыя дасталіся ў спадчыну 

ягонаму сыну. Нездарма летапісец занатаваў: 

"Войшалк жа пачаў княжыць ва ўсѐй (сваѐй) 

зямлі Літоўскай, і пачаў ворагаў сваіх забіваць, 

пазабіваў іх безлічнае мноства, а іншыя 

разбегліся, хто куды бачыў . . ."  

Па ўсѐй верагоднасці, апазіцыя (найперш у 

паўночнай балцкай частцы дзяржавы) была 

сапраўды моцная, бо Войшалк дзеля яе 

ліквідацыі арганізаваў нават міжнародную 

кааліцыю.  

Навѐўшы парадак у Літве, ѐн без прамаруды 

паслаў у Інфлянты другое пасольства, якое 

перадало магістру падзяку ад вялікага князя і 

паінфармавала, што справа шчасьліва 

сконьчаная і Літва ўжо не мае патрэбы ў 

прысутнасці лівонскага войска. Вопыт бацькі 

паказваў, што саюз з лівонцамі дорага каштуе.  

Валынская дапамога таксама аказалася далѐка 

не безкарыснай. Яе коштам стала палітычная 

залежнасць Літвы ад Галіцка-Валынскай 

дзяржавы: "Княжыў жа Войшалк у Літве, і 

пачаў яму дапамагаць Шварн князь і Васілька, 

бо ж Войшлак назваў Васілька сваім бацькам і 

гаспадарам" Кажучы сучаснай навуковай 

мовай, была заключаная дамова пра 

сеньяральна-васальныя адносіны. Войшалк 

прызнаў сваім сеньѐрам Васільку (па традыцыі 

назваўшы яго бацькам), а суправіцеля Шварна 

- сваім васалам (назваўшы яго сынам - "бліз 

мяне сын мой Шварно").  

Час паказаў, што гэты чын Войшалка зыходзіў 

з дакладнай ацэнкі міжнароднай сітуацыі і быў 

стратэгічна апраўданым. Прызнанне васальнай 

залежнасці ад Галіцка-Валынскага княства не 

пагражала існаванню Вялікага Княства 

Літоўскага, бо украінская дзяржава сама 

знаходзілася ў "волі татарскай". Яна 

пакарылася Залатой Ардзе і ў лістападзе 1259 

г. ардынскі ваявода Бурундай прыйшоў з 

вялікім войскам і змусіў галіцка-валынскіх 

князѐў разбурыць умацаванні вакол сваіх 

гарадоў, зрабіўшы іх бездапаможнымі перад 

татарскай конніцай. Гэтая падзея (вялікі князь 

Даніла Раманавіч тады ў сполаху ўцякаў праз 

Польшчу аж да Венгрыі - "убаяўшыся, пабег у 

Ляхі, а з Ляхаў пабег на Угры"), натуральна, 

аслабіла паўднѐвага суседа Літвы і сур'ѐзна 

абмежавала ягоную актыўнасць у 

міжнародных справах. Войшалк, напэўна, не 

шмат рызыкаваў, прызнаючы сябе васалам 

галоўнага князя Валыні Васількі Раманавіча.  

Такім чынам у Вялікім Княстве Літоўскім 

узнік першы дуумвірат - там гаспадарылі два 

князі: Войшалк Міндаўгавіч - выхадзец з 

мясцовай дынастыі і адзін з галіцка-валынскіх 

князѐў - Шварн Данілавіч. Але некаторыя 

гістарычныя факты дазваляюць меркаваць, што 

галоўным усѐ ж быў Войшалк. Напрыклад, 

полацкі князь Ізяслаў у грамаце-дамове з 

рыжскімі немцамі напісаў "Полацак і Віцебск 

адно ѐсць, а мы ў волі Божай і Войшалкавай". 

Полацка-Віцебская Русь паступова пераходзіла 

пад пратэкцыю магутнага суседа, які 

забяспечваў ѐй моцную пазіцыю ў гандлѐвай 

канкурэнцыі з лівонскімі немцамі, Псковам і 

Вялікім Ноўгарадам.  

Сярод уцекачоў, якія ратаваліся ад помсты 

Войшалка, быў забойца ягонага бацькі 

нальшанскі князь Даўмонт. Ён выехаў з Літвы 

у Пскоў разам са сваім родам, хрысціўся ў 

праваслаўе (стаў Цімафеем) і праславіўся на 

новай радзіме як служылы князь пскоўскай 

купецкай рэспублікі. Асабліва зацята ѐн 

атакаваў сваю былую радзіму. У Нальшанах 

валадарыў васал Войшалка і даўны супернік 

Даўмонта князь Гердзень і менавіта ў туды 

вадзіў Даўмонт пскоўскае войска. Летам 1266 

г. ѐн нават паланіў дзяцей і жонку Гердзеня - 

сваю цѐтку. Гердзень арганізаваў пагоню, якая 

была Доўмантам разбітая. Зімой 1266 - 1267 

гадоў напад паўтарыўся.  

У 1267 г. Войшалк нечакана для ўсіх зноў 

вярнуўся да манастырскага жыцця. Летапісец 

паведамляе, што зрабіў ѐн гэта не па прымусу, 

а, наадварот, насупраць угаворам свайго 

суправіцеля: "Пасля ж Войшалк аддаў 

княжэнне сваѐ свайму зяцю Шварну, а сам 

зноў захацеў прыняць манаскі чын. Шварн жа 

ўмольваў яго вельмі, каб княжыў разам з ім у 

Літве, але Войшалк не хацеў і казаў:"я шмат 

саграшыў перад Богам і людзьмі, ты княжы, 

зямля табе даверана". Шварн не змог яго 

ўгаварыць і так пачаў княжыць у Літве; а 

Войшалк пайшоў да Угроўска ў манастыр да 

святога Данілы, і апрануў чарнечыя строі і 

пачаў жыць у манастыры, так кажучы:"блізка 

мяне сын мой Шварн. А другі - гаспадар мой 

бацька Васілька і з гэтага я цешуся". Даўні 

духоўны настаўнік Войшалка Рыгор "наставіў 

яго на дарогу чарнецкую".  

У тым жа 1267 г. Войшалк Міндаўгавіч 

сустрэў сваю смерць у чужым краі ад рукі кума 

- галіцкага князя Льва Данілавіча, у якога 

Войшалк некалі хрысціў сына. Найгоршае, што 

арганізатарам сустрэчы, на якой дайшло да 

забойства быў менавіта Леў, акрамя грэху 

забойства ўзяўшы на сябе яшчэ парушэнне 

святога звычаю гасціннасці. Леў запрасіў на 

сустрэчу свайго дзядзьку Васільку Раманавіча і 

цераз таго Войшалка. Той падазраваў 

нядобрае: "Войшалк жа баяўся Льва і не хацеў 

ехаць, але паехаў на васількаву паруку". 

Летапісец двойчы гэта паўтарае. "І ў той час 

прыслаў Леў да Васілька, так кажучы:"хацеў 

бы сыйціся з табой, каб і Войшалк таксама 

быў". Васілька ж паслаў па Войшалка на 

страснай нядзелі так кажучы: "прыслаў да мяне 

Леў, каб сабрацца і ты нічога не бойся."  

Ва Ўладзіміры Войшалк спыніўся, як належала 

манаху, у манастыры, які меў патронам св. 

Міхала. Пасля сустрэчы, размовы і сумеснага 

піру князі раз'ехаліся і Войшалк вярнуўся ў 

манастыр. Але Леў прыехаў следам і 

прапанаваў гуляць далей. "І пасля Леў прыехаў 

да яго ў манастыр і пачаў казаць 

Войшалку:"Куме! Вып'ем"; і пачалі піць. 

Д'ябал, які спрадвеку не зычыць дабра 

чалавечаму роду, уклаў у сэрца Льву і той 

забіў Войшалка з зайздрасці, за тое, што той 

даў Літоўскую зямлю ягонаму брату Шварну, і 

такі быў канец таго забойства".  

Пахавалі Войшалка там жа ў манастырскай 

царкве святога Міхала. Леў доўга не меў 

спакою пасля таго злачынства і баяўся помсты 

ліцвінаў. Калі праз сямнаццаць гадоў ягоны 

сын Юры (1285 г.) сабраўся разам з ліцвінамі ў 

паход на палякаў, занепакоены Леў паслаў да 

яго ганца з папярэджаннем: "Сыну мой, Юры! 

Не хадзі сам з Літвою. Забіў я князя іх 

Войшалка: любо захочуць помсту ўчыніці". 

Юры аднѐсся да слоў бацькі з поўнай 

сур'ѐзнасцю - войска паслаў, а сам не пайшоў. 

Асоба вялікага князя літоўскага Войшалк 

выглядае нашмат цікавейшай за ягонага 

бацьку. Міндаўг быў таленавітым чалавекам, 

але не выходзіў за рамкі сваѐй жыццѐвай ролі - 

ваяра і палітыка. Ягоны сын перакрочыў 

вызначаныя яму ад нараджэння сацыяльныя 

межы і перайшоў, а дакладней, узняўся да 

новай якасці - сярэднявечнага інтэлігента.  

Адыход феадальнага арыстакрата ў духоўны 

стан для сярэднявечча быў звычайнай справай. 

Але ў абсалютнай большасці выпадкаў гэта 

выглядала ўсяго толькі іншай дарогай да той 

жа зямной кар'еры - былыя рыцары станавіліся 

царкоўнымі іерархамі і часта не змянялі нават 

ранейшы стыль жыцця. Так рабілі, напрыклад, 

малодшыя сыны арыстакратаў, якія не 

атрымлівалі ад бацькі ні зямельных багаццяў, 

ні гучных тытулаў (усѐ даставалася 

старэйшаму сыну). Аднак у больш чым 

пяцівекавой гісторыі сярэднявечча цяжка 

знайсці выпадак, каб чалавек сыходзіў у 

манастыр з вяршыні свецкай улады і славы.  

Войшалка яшчэ можна было падазраваць у 

нейкіх палітычных разліках падчас першага 

адыходу ад свецкага жыцця (1254 г.), калі 

ягоная дзяржаўная кар'ера апынулася пад 

пагрозай. Але апошні і канчатковы 

добраахвотны сыход у зеніце славы і моцы не 

пакідае месца для падобных інсінуацый. У 

1267 г. ворагі ўжо былі пакананыя, дзяржава 

напраўленая ды моцна прыбраная да рук. 

Вялікі князь выракся найвышэйшай улады 

добраахвотна ў зеніце велічы і славы. Па ўсѐй 

верагоднасці, здарыўся надзвычай рэдкі ў 

гісторыі чалавечай пароды выпадак - чалавек 

пераадолеў інстынкт ўлады, узняўся над ім, 

што магчыма было асягнуць толькі адным 

шляхам - праз настойлівую і пакутную 

духоўную працу над сабой.  

Відавочна, Войшалк належаў да псіхалагічнага 

тыпу людзей, якія пастаянна знаходзяцца ў 

духоўным пошуку. Кожнаму нармальнаму 

чалавеку даводзіцца перажываць, асабліва ў 

маладосці, незадаволенасць сабой, імкненне да 

зменаў у жыцці, хвалюючае чаканне 

пераменаў, прагу нечага іншага, лепшага, 

цікавейшага. Перапоўненасць жыццѐвай 

энергіяй - характэрная рыса маладосці, хай 

сабе і выкліканая фізіялагічнымі працэсамі 

маладога арганізму. Аднак, у большасці 

чалавечых асобінаў усѐ так і заканчваецца 

чаканнем. Плынь штодзѐннасці і інертнасці 

нясе чалавека сваім кірункам да канца, які ў ва 

ўсіх нібыта аднолькавы. З гадамі 

растрачваецца маладая энергія. Толькі асобы 

духоўна і інтэлектуальна моцныя маюць не 

адныя жаданні але і сілы, каб пераадольваць 

інерцыю і кардынальным чынам змяняць (калі 

палічаць гэта неабходным) сваѐ жыццѐ.  

Відавочна, Войшалк таксама ў пэўным пункце 

свайго зямнога шляху паставіў перад сабой 

пытанне пра ягоны кірунак, вырашыў, што ўсѐ 

трэба кардынальна змяняць і з язычніка стаў 

хрысціянінам. Найлепей пра гэта сказаў 

сучаснік нашага героя - сярэднявечны 

летапісец: "увайшоў страх божы ў сэрца яго!" 

Наступныя рашэнні - пра адыход ад свецкага 

жыцця, потым ад улады і прыняцце манаскага 

чыну - былі толькі справай часу. Так у гісторыі 

нашага гаспадарства ўпершыню з'явіўся рэдкі 

госць - інтэлігент на троне. 

Артыкул: Краўцэвіча А. К. 

 

 

 

 

 

 
 

 

755 год – аб’яднанне Полацкага 

княства з Вялікім княствам 

Літоўскім (пачатак XIV 

стагоддзя) 

Мазырскі перыяд  у жыцці 

Станіслава Булак-Балаховіча 

25 кастрычніка 1920 г. генерал Станіслаў 

Булак-Балаховіч разам з прадстаўнікамі 

БПК перайшоўшы мяжу, вызначаную 

прэлімінарным Рыжскім мірным 

пагадненнем, здзейснілі сімвалічны акт 

уздыму барацьбы за незалежнасць Беларусі, 

дзе абвяшчалі гэта ў выдадзеных граматах. 

7 лістапада ў Тураве, на мясцовым рынку, 

адбылася ўрачыстасць з нагоды прыняцця 

БПК з рук генерала Булак-Балаховіча 

цывільнай улады над вызваленай зямлѐй 

Беларускай Народнай Рэспублікі. Пасля 

набажэнства, падчас якога чыталіся малітвы 

за БНР і поспех яе зброі, генерал Станіслаў 

Булак-Балаховіч узняў беларускі 

нацыянальны штандарт і прысягнуў, што не 

складзе зброі ―пакуль ня вызваліць родны 

край ад узурпатараў‖. 

План паходу на Палесся быў распрацаваны 

яшчэ 12 кастрычніка, які прадугледжваў 

кірунак Оўруч – Мазыр – Бабруйск, а затым 

– удар на поўнач, на Бабруйск, Барысаў, і 

далейшае вызваленне Беларусі. Аднак 

Балаховіч так доўга марудзіў з ударам, 

адной з прычын была надзея Балаховіча на 

агульнанацыянальнае сялянскае паўстанне ў 

Беларусі.  

На пачатку баѐў за Мазыр, армія Станіслава 

Булак-Балаховіча налічвала 10700 чалавек. 

Загад наступаць быў адданы 5 лістапада. У 

самім наступе дзейнічалі тры групы на 

правым флангу Сялянская брыгада на чале з 

атаманам І. Ляхвіцкім скіраваная на Оўруч, 

сярэдняя група на чале з Булаховічам 

накіраваная на Мазыр і Калінкавічы і левая 

група палкоўніка М. Мікоша на Жлобін. 

На той час арміі Балаховіча супрацьстаяла 

16-я савецкая армія пад камандавннем 

Аляксандра Кука. Паміж Туравам і 

Мазыром былі размешчаныя толькі савецкія 

загараджальныя часткі. Слабасць праціўніка 

прывяла да таго, што часці генерала хутка 

прасоўваліся наперад і 8 лістапада занялі 

Петрыкаў. Сур’ѐзны супраціў савецкія 

часткі аказалі толькі 9 лістапада, але былі 

вымушаныя адступіць. 10 лістапада ў 

другой палове дня часці паўкоўніка 

Матвеева ўзялі Мазыр, да якога не ў забаве 

падцягнуўся са сваѐй дывізіяй палкоўнік 

Пашлоўскій. Тым часам паўкоўнік Жгун 

пасля няўдалых спроб захапіць Калінкавічы 

адыйшоў у Мазыр. 

Апоўдні 12 лістапада ў Мазыр прыбыў 

генерал Булак-Балаховіч. З гэтай нагоды 

было загадана вывесіць па ўсім горадзе 

беларускія сцягі. Хутка пасля прыбыцця 

генерал выдаў шэраг прававых актаў і 

загадаў. Перш за ўсѐ ѐн абвясціў 

незалежнасць Беларусі і прыняў тытул 

галоўнакамандуючага, і пачаў фармаваць 

беларускае войска. З мясцовых жыхароў 

Мазыра на працягу трох дзѐн сфарміраваўся 

батальѐн, які складаў каля 1000 чалавек. 

Дзяржаўнымі мовамі былі абвешчаны 

беларуская, польская і габрэйскія мовы. 

Таксама былі выпушчаны беларускія маркі. 

У Мазары 16 лістапада БПК разам з 

Балаховічам выдаў чарговую адозву да 

габрэяў, якая гарантавалі ім роўныя правы ў 

незалежнай беларускай дзяржаве. Праз 

дзень былі прызначаныя гарадскія ўлады, 

якія ў большасці складаліся з габрэяў. 

Генерал Булак-Балаховіч заявіў, что ѐн не 

прызнае эмігранцкіх урадаў В. Ластоўскага і 

А. Луцкевіча. А БПК ператварыўся ва ўрад 

БНР са старшынѐй В. Адамовічам.  

Артыкул: Дамарад В. А. 

Гістарычны каляндар 
Галоўныя падзеі красавіка 

 
30 сакавіка 1689 

Пакараны смерцю Казімер Лышчынскі 

У зацверджаным каралѐм Янам ІІІ Сабескім 

прысудзе гаварылася: "Напісаныя Лышчынскім 

бязбожныя лісты аддаць агню пры выканаўцы 

правасуддзя ў яго правай руцэ на эшафоце, самога 

ж абвінавачанага спаліць і ператварыць у попел.  

красавік 1897 

Нарадзіўся Юрка Лістапад 

Лістапад Юрка (Георгі) Іванаў (1897-1938), 

беларускі нацыянальны дзяяч. Ураджэнец в. 

Варкавічы Слуцкага павету.  

1 красавіка 1557 

Прынята Прынята «Устава на валокі» 

Паводле "Уставы" зямля наразалася на валокі (21, 

36 га). Часцей за ўсѐ сялянская сям'я не магла ўзяць 

сабе цэлую валоку, каб выконваць вызначаныя 

павіннасці.  

4 красавіка 1896 

Нарадзіўся Васіль Русак 

Русак Васіль Максімаў (1896- пасьля 1946), 

беларускі нацыянальны дзяяч, прадпрымальнік, 

ураджэнец в.Ячава Слуцкае воласьці. Удзельнік 

Першае сусьветнае вайны з жніўня 1915 г., ваяваў 

на Паўночным фронце. 

4 красавіка 1557 

Нарадзіўся Леў Сапега 

Леў Сапега (4 красавіка 1557 - 7 ліпеня 1633) - 

палітычны, грамадскі і ваенны дзеяч Вялікага 

княства Літоўскага, дыпламат і мысляр.  

14 красавіка 1885 

Нардзіўся Сымон Рак-Міхайлоўскі 

Рак-Міхайлоўскі Сымон Аляксандраў (1885-1937), 

беларускі палітычны і грамадзкі дзяяч, пэдагог.  

19 красавіка 1881 

Нарадзіўся Усевалад Ігнатоўскі 

У шарэнзе асоб, якія жылі, працавалі, змагаліся і... 

гінулі ў 10-я-30-я гады XX стагоддзя, яго постаць - 

адна з найбольш яркіх, прыкметных, знакавых і... 

загадкавых. Аб гэтым найперш сведчыць хоць бы 

той факт, што імя і справы, набыткі і памкненні. 

26 красавіка 1986 

Аварыя на Чарнобыльскай АЭС 

Пыкладна ў 1:23:50 26 красавіка 1986 году на 4-м 

энэргаблѐку Чарнобыльскай АЭС адбыўся выбух,  

які поўнасцю зруўнаваў рэактар. Спыніць актыўны 

выкід радыяактыўных рэчаў з разбуранага рэактару 

 

 

 

 

 

 

атрымалася толькі ў канцы траўня 1986г.  

27 красавіка 1584 

Памѐр Мікалай Радзівіл Руды 

Мікалай Радзівіл Руды (1512-1584) ваявода трокскі, 

вялікі гетман літоўскі, вялікі канцлер літоўскі, быў 

сынам праслаўленага абаронцы Юрыя Радзівіла.  

28 красавіка 

Дзень памяці Кірылы Тураўскага 

Жыццѐвы шлях Кірылы Тураўскага, гэтага 

выдатнага сына нашай зямлі пачаўся ў 

старажытным Тураве. Родны горад Кірылы быў 

сталіцай моцнага княства і адным з галоўных 

агменяў усходне-славянскай асветы. 

29 красавіка 1921 

Нарадзіўся Мікола Ермаловіч 

Яго кнігі і артыкулы, апублікаваныя ў апошняе 

дзесяцігоддзе XX стагоддзя, сталі адкрыццѐм 

старажытнай Беларусі.  

Ну што, 
беларус

ы? 
 

Адна вучанічка на ўвесь Магілѐў 

Просіць душу ўратаваць ад загубы 

Роднаю мовай… Ды пан з халуѐў 

Крывіць ва ўхмылцы пагардлівай губы. 

Адно — на Гародню на ўсю — дзеўчанѐ 

Просіць душу ўратаваць ад загубы 

Роднаю мовай… Але чынаўѐ — 

Ні вухам, ні духам! «Не мецьмем 

рахубы!» 

 

Ну што, беларусы? Дайшлі-дажылі? 

Думаем: Бог нам паможа прамілы? 

І на святой нашай роднай зямлі 

Долю і волю дадуць нам грамілы? 

Ці дзвюх вучанічак да мовы любоў 

Не дасць нам усім абярнуцца ў рабоў? 

 

Ніл Гілевіч 

2010, лістапад 

150 год з дня нараджэння князёўны, мецэнаткі 

беларускага нацыянальнага руху  
Магдалены Радзівіл (1861 - 1945) 

  

 
Княгіня Магдалена Радзівіл з дачкой 


